
Perancangan
Legasi Islam 

Lazimnya, Faraid dilihat sebagai satu-satunya huraian bagi 
pengagihan aset setelah kematian. Namun, seseorang Muslim hari ini 
didedahkan dengan pelbagai alat perancangan legasi yang 
diperbolehkan dalam Islam untuk mereka manfaatkan.

Merancang untuk masa depan memastikan keluarga anda dapat 
menguruskan keadaan dengan baik apabila sampai masa pemergian 
anda kelak. Ambil langkah proaktif hari ini untuk mempermudahkan 
urusan orang-orang yang anda sayangi.

Mulakan perbincangan anda hari ini dan pertimbangkan mengguna 
alat-alat perancangan legasi seperti penamaan (nominations) CPF 
dan Wasiat.

Legasi anda penting – untuk diri, keluarga dan masyarakat anda.



Undang-undang warisan Islam atau Faraid menentukan pengagihan 
aset-aset seseorang Muslim yang telah meninggal dunia, dengan 
menetapkan waris serta pembahagian masing-masing, berdasarkan 
bimbingan daripada Al-Quran dan Hadis. Kaedah pengagihan ini akan 
dikenakan secara tetap ke atas semua aset, kecuali jika perancangan 
awal yang sah telah dibuat.

     Kalkulator Faraid 
Untuk mengetahui siapa waris sah anda serta bahagian mereka, 
gunakan Kalkulator Warisan Dalam Talian Mahkamah Syariah untuk 
melihat peruntukan masing-masing.

Memahami Faraid

Di Singapura, hartanah yang berada dalam kaedah pemilikan bersama 
(joint-tenancy) tidak perlu diagihkan mengikut Faraid. Pemilikan hartanah 
tersebut secara mutlak akan diberikan kepada pemilik yang masih hidup.

Tahukah anda?

Membuat Penamaan

Dengan membuat penamaan, anda boleh memutuskan pilihan 
individu atau pertubuhan yang dapat menerima agihan aset-aset 
anda, termasuk dana simpanan CPF dan polisi insurans anda.

      Penamaan CPF 
Dengan melakukan Penamaan CPF, anda boleh buat keputusan 
sendiri tentang pembahagian dana simpanan CPF anda setelah 
anda meninggal dunia, tanpa melanggar syarak.

Anda boleh memilih untuk mengagihkan dana anda mengikut 
kadar pembahagian Faraid, atau kepada sesiapa sahaja atau 
mana-mana pertubuhan yang anda sokongi. Lakukan 
penamaan CPF anda secara dalam talian menerusi Khidmat 
Dalam talian my cpf atau secara bersemuka menerusi janji temu 
di pusat-pusat khidmat CPF.

      Penamaan Insurans
Dapatkan butiran lanjut daripada penyedia insurans
anda tentang proses membuat penamaan bagi
polisi insurans anda.

Penamaan CPF anda membolehkan anda memilih:

• Siapa yang ingin anda namakan untuk menerima 
  dana simpanan CPF anda (‘penama’)
• Peratusan bahagian dari dana simpanan CPF anda 
   yang diterima setiap penama



Bagi memindahkan pemilikan sesebuah flat HDB, wasiat mungkin bukan
instrumen yang sesuai digunakan, kerana pemilikan flat tersebut ditadbir pihak HDB.

Sebaliknya, pertimbangkan untuk menyemak kaedah pemilikan flat anda bagi 
memastikan ia dapat memenuhi keperluan anda dengan lebih baik.

Tahukah anda?

    Wasiat
Wasiat merupakan sebuah dokumen undang-undang                        
syariah yang membolehkan anda membuat keputusan tentang 
pembahagian aset-aset anda setelah pemergian anda. Wasiat 
membolehkan anda menetapkan:

Waris yang sah di bawah Faraid tidak boleh menjadi penerima 
agihan Wasiat.

03Menulis Wasiat

• Siapa untuk melaksanakan amanah dalam wasiat anda (wasi)
• Bagaimana aset-aset anda (sehingga sepertiga) diagihkan
• Individu atau pertubuhan sebagai penerima manfaat (benefisiari) 



        Surat Kuasa Berkekalan (LPA)
Lantik individu yang anda percayai (‘penerima kuasa’ atau ‘donee’) 
untuk membantu membuat keputusan bagi pihak anda sekiranya anda 
hilang keupayaan mental menerusi Surat Kuasa Berkekalan (LPA).

Untuk dapatkan bantuan, anda boleh hubungi Pejabat Penjaga Awam 
(OPG) atau kunjungi sebuah pusat ServiceSG.

      Perancangan Penjagaan Lanjutan (ACP)
Tetapkan pilihan anda berhubung sebarang penjagaan kesihatan dan 
penjagaan peribadi anda menerusi Perancangan Penjagaan Lanjutan (ACP).

ACP anda juga boleh membantu memudahkan sebarang proses membuat 
keputusan bagi keluarga anda dan memastikan nilai-nilai serta pilihan anda 
dapat dilaksanakan, meskipun anda sudah tidak lagi mampu bercakap.

Siapkan ACP anda di dalam talian atau buat janji temu dengan seorang 
pemudah cara ACP.

04Menyiapkan Dokumen 
Undang-Undang

05Rekodkan Pilihan 
Penjagaan Kesihatan

Lakukan pemberian yang dirancang untuk meraih ganjaran abadi di 
akhirat kelak. Dengan menyumbang ke sebuah Wakaf, aset-aset anda 
boleh digunakan sebagai modal untuk menjana pendapatan bagi 
tempoh yang lama untuk disalurkan kepada institusi-institusi agama 
serta masyarakat.

“Apabila seorang anak Adam meninggal, maka terputuslah seluruh amalnya kecuali 
tiga hal, sadaqah jariyah, ilmu yang bermanfaat, dan anak soleh yang mendoakan 

orang tuanya.” - Muslim

Amal yang berbentuk kekal dan berulang (sadaqah jariyah) ini 
memastikan pahala bagi individu itu terus mengalir meskipun setelah 
meninggal dunia, di samping meninggalkan legasi yang membawa 
kesan yang besar kepada mereka yang masih hidup. Anda juga boleh 
menyumbang kepada sebuah Wakaf atau pertubuhan menerusi 
penamaan (cth. CPF, Insurans) atau menerusi sebuah Wasiat.

      Menjadi Seorang Wakif
Dengan adanya perkembangan dalam bidang Wakaf, kini terdapat 
peluang untuk seseorang menyumbangkan aset-aset selain hartanah 
kepada pembentukan sebuah Wakaf. Wakaf tunai seperti Wakaf Ilmu 
dan Wakaf pelbagai aset seperti Wakaf Masyarakat Singapura (WMS) 
membolehkan sesiapa sahaja menjadi seorang Wakif melalui 
sumbangan wang tunai atau aset-aset lain.
 
Sumbangan anda akan dilabur untuk menghasilkan pulangan bagi 
benefisiari Wakaf tersebut. Semua wakaf di Singapura ditadbir Majlis 
Ugama Islam Singapura (Muis).

Untuk menyumbang 
menerusi Wakaf, layari 
go.gov.sg/givewakaf  
sekarang.

Menyiapkan Dokumen 
Undang-Undang

06Sumbang bagi Raih 
Ganjaran Abadi



• Mulakan Perancangan Legasi Islam anda
• Semak bimbingan agama yang relevan
• Dapatkan pautan dan butiran hubungan yang berguna
• Pertimbangkan untuk menubuh sebuah tabung amanah 

bagi individu berkeperluan khas

Lungsuri go.gov.sg/planmylegacy untuk:

Sebuah penerbitan Muis dengan kerjasama ServiceSG


